
KRIMINAL Pobjegao u nepoznatom pravcu

Cazin: Muškarac pucao na komšiju iz automatske puške i

U večernjim satima u naselju Mutnik kod Cazina došlo je do pucnjave i tom
prilikom je ranjena jedna osoba.

Kako je za Avaz.ba potvrdio portparol MUP-a USK Ale Šiljdedić, incident se
dogodio oko 18 sati.

- Osoba inicijala A.E. (40) je prijavila da je na njega, navjerovatnije iz automatske
puške pucao u lice komšija V.A. (32). Tom prilikom je zadobio lakše tjelesne
povrede u predjelu glave. Vjerovatno se radi o rikošetu, ali se to još treba
potvrditi - kazao nam je Šiljdedić.

Istaknuo je da se osoba koja je pucala udaljila u nepoznatom pravcu i da se za
njom intenzivno traga.

- Više informacija o cijelom slučaju imat ćemo po završetku uviđaja. Treba
kazati da je osoba koja je pucala sa sobom ponijela i pušku - kazao nam je
Šiljdedić.

 Na mjesto događaja izašli su policijski istražitelji i dežurni kantonalni tužilac
koji je događaj okarakterizirao kao krivično djelo "izazivanje opće opasnosti". 

